
Annotatsiya. Mazkur maqola Doyra usullarini ijro etish uslublari nomli yaratilgan 

o’quv qo’llanmani ommalashtirishga xizmat qiladi. Maqolada o’quv qo’llanma mazmun 

mohiyati, O’zbekiston doyra maktabi asoschilari ijodi, qollanmadan joy olgan doyra mashqlari 

maqsad va vazifalari yoritiladi.   

Kalit so’zlar: doyra, ijodkor, mashq, ijod, ijro mahorati, san’at, O’zbekiston doyra 

СУТЬ УПРАЖНЕНИЙ, ИСПОЛЬЗУЕМЫХ ПРИ СОВЕРШЕНСТВОВАНИИ 

ИСПОЛНИТЕЛЬСКИХ НАВЫКОВ НА  ИНСТРУМЕНТЕ ДОЙРА 

Аннотация. Данная статья служит популяризации созданного учебного пособия 

под названием «Исполнительские Методы при игре Доира». В статье рассказывается о 

содержании учебного пособия, работе основателей  школы  Дойры Узбекистана, целях и 

задачах  упражнений, вошедших в пособие. 

THE ESSENCE OF EXERCISES USED IN IMPROVING PERFORMING SKILLS ON 

THE INSTRUMENT DOIRA 

Abstract. This article serves to popularize the created training manual called 

"Performing Methods when playing Doir". The article describes the content of the textbook, the 

work of the founders of the Doira School of Uzbekistan, the goals and objectives of the exercises 

included in the manual. 

Keywords: doyra, creator, exercise, creativity, performance skills, art, doyra  school of 

Uzbekistan. 

 

KIRISH 

Jamiyatimizning tarixiy taraqqiyot yo’lidan ma’lumki, yurtning jadal rivojlanishi, 

muayyan yutuqlarga erishishi, xalqning farovon bo’lishi o’sha davlatda yoshlar ta’lim-tarbiyasi 

va kelajagiga beriladigan e’tibor darajasiga chambarchas bog’liq. Har bir millat o’z kelajak 

avlodida komillikni ko’rishni orzu qiladi. O’zbek xalqi ham o’z madaniyati va ma’naviyatida 

komil insonlar tarbiyasiga alohida e’tibor bergan va bunday komillik darg’alarini yetishtirish har 

bir zamonda muhim sanalgan. Inson kamolotida esa jismoniy va ma’naviy go’zalik muhim 

ahamiyat kasb etadi. Shu bois bugungi kunda yurtimizda zamonaviy bilim va ko’nikmalarga ega, 

mamlakatimizning munosib kelajagi uchun javobgarlikni o’z zimmasiga ola biladigan, 

intiluvchan va serg’ayrat yoshlarni tarbiyalashga aloxida e’tibor qaratilmoqda.  

O’zbek musiqa san’atining tarixiy bosqichlariga yuzlanar ekanmiz doyra cholg’u asbobi 

ohang jozibadorligini asl holicha saqlab qolingan yagona cholg’u asbobi hisoblanadi. 

O’zbekistonda doyra ijrochiligi maktabi asoschilari va ularning davomchilari bo’lmish 

namoyondalari tomonidan ijro  san’atining deyarli barcha janrlariga murojat qilganlar va 

bugungi kunga qadaar  o’z ijro mahoratlarini yuksak namunalar orqali katta sahnalarda namoyish 



 
SCIENCE AND INNOVATION 

INTERNATIONAL SCIENTIFIC JOURNAL VOLUME 1 ISSUE 6 

UIF-2022: 8.2 | ISSN: 2181-3337 

 

 

 457 

 

qilib kelmoqdalar. 

O’zbekiston Respublikasi Prezidenti Sh.Mirziyoyev ta’kidlaganidek, “Musiqa san’ati 

madaniy fenomen sifatida yangi avlodni tarbiyalash va kamolga yetkazish borasida cheksiz 

imkoniyatlarga egadir.” 

O’zbekiston Respublikasi Prezidentining 2017 yil 31 maydagi  “Madaniyat va san’at 

sohasini yanada rivojlantirish va takomillashtirish chora-tadbirlari to’g’risida”gi PQ-3022-sonli, 

2017 yil 8-avgustdagi “O’zbekiston davlat konservatoriyasi faoliyatini yanada rivojlantirish va 

takomillashtirish chora-tadbirlari to’g’risida”gi PQ-3178-sonli, 2018-yil 26-avgustdagi 

“O’zbekiston Respublikasida madaniyat va san’at sohasini innovatsion rivojlantirish chora-

tadbirlari to’g’risida”gi PQ-3920-sonli, 2018-yil 28-noyabrdagi “O’zbekiston Respublikasida 

milliy madaniyatni yanada rivojlantirish kontseptsiyasini tasdiqlash to’g’risida”gi PQ-4038-sonli 

Qarorlari hamda mazkur faoliyatga tegishli boshqa me’yoriy-huquqiy hujjatlarda belgilangan 

vazifalarni amalga oshirishda ushbu mazkur tadqiqot natijalaridan muayyan darajada foydalanish 

mumkin. 

TADQIQOT MATERIALLARI VA METODOLOGIYASI 

Yangi O’zbekistonda amalga oshirilayotgan islohatlar, xalqimizning boy ilmiy-madaniy 

merosi, mamlakatimizda ilm-fan, san’at va madaniyat sohalarida erishilayotgan yutuqlar, aholini, 

ayniqsa, yoshlarda yot g’oyalarga qarshi mafkuraviy immunitetni kuchaytirishda, milliy 

qadriyatlar va an’analarni asrab avaylash va keng tag’rib etishda musiqa ta’limi va san’atining 

o’rni beqiyosdir. 

“Zarbli cholg'ularda chalish barcha xalqlarda ham eng zavqli va zaruriy mashg'ulot bo'lib, 

bu haqda musulmon olamining buyuk faylasuf olimi Abu Homid G'azzoliy o'zining “Kimiyoi 

saodat” kitobining “Simoning (ba’zi) haromlig'i bayonida” faslida shunday deydi; — “Surud va 

rubob va chang va barbat va nay aroq birla bo'lsa haromdur. Chunki bu nimarsalar sharobxo'rlar 

odatidur. Har nimarsaki, ularga xosdur—haromdur. Chunki bular sharobni yodig'a keltirur va 

aning orzusini ziyoda qilur. Ammo tabla va daf chalmoq xarom emas. Agarchi salosil, ya’ni 

zanjirlari va qayrog'i bo'lsa ham. Chunki daf va tabla hyech asrda rad bo'lmabdurki, o'zga 

nag'malarga muni qiyos qilib bo'lmas. Hazrati Rasul s.a.v, huzurlarida daf chalibdurlar va to‘y 

ma’rakada daf-doira chalmoqg‘a farmon qilibdurlar. Tabla chalmoq g'oziylar va hojilaming 

rasmidur”1. Bundan ko'rinib turibdiki, musulmon olamida boshqa cholg'ularga qaraganda, zarbli 

cholg'ulardan daf-doira va tabla chalish qo'llab-quwatlangan. Ayniqsa buni “Temur 

tuzuklari”dagi dalillardan ham bilishimiz mumkin[2].  

O‘zbek harbiy zadogonlarining yuksak ma’rifatli vakili bo'lgan Amir Temur, musiqa 

san’atining muhim estetik ahamiyatini ma’naviy omil sifatida harbiy musiqa turlarini 

qo'shinlarning jangovarlik ruhiyatini oliy darajada saqlab turuvchi kuch deb bilgan va uning 

rivojiga katta e’tibor bergan. U tarixda birinchi bo'lib, askarlarni jangovar bayroqlar va musiqa 

cholg'u asboblari bilan taqdirlash odatini harbiy udumga kiritadi: “Amr qildimki, - deb yozadi 

“Tuzuklar”ida, — qaysi bir amir biron mamlakatni fath etsa, yo g‘anim lashkarini yengsa, uni 

uch narsa bilan mumtoz qilsinlar - faxrii xitob, tug' va nog'ora berib, uni bahodir deb 

atasinlar”[2,355].  

TADQIQOT NATIJALARI 

Mazkur qo’llanmada doyra ijrochiligi bilan bog’liq tadqiqotlarni alohida qayd etish 

lozim. Usta Olim Komilov ijrosidagi xalq doira usullarining koʻpi Ilyos Akbarov ("Doyra 

usullari", T., 1952), V. Uspenskiy, Ye. Romanovskayalar tomonidan yozib olingan. Usta Olim 

Komilovning ijro uslubi zarblar jilvadorligi qamda tembr vositalarining xilmaxilligi bilan ajralib 

turadi. T. Inogʻomov, K. Azimov, A. Toʻychiyev va boshqa doirachilarga ustozlik qilgan. 

MUHOKAMA 

O’zbek doyra maktabi borasida so’z borar ekan, barchaning ko’z o’ngida Usta Olim 

Komilov siymosi gavdalanishi tabiiy. O’zbek doyrasi sadolarining chet el sahnalarida 

sadolanishi  va o’zining mohirona ijrosi bilan jahon tomoshabinlari yuraklarini zabt etgan ustoz 

san’atkor Usta Olim Komilovning doyra cholg’usi ijrosi sir asrorlarini nafaqat amaliy, balki 

nazariy-ilmiy jihatdan o’quv qo’llanma va darsliklar ko’rinishida xalqimizga yetkazgan ustoz 

san’atkor Dilmurod Islomov xisoblanadi.  Zamonamiz doyra maktabiga yangicha nafas baxsh 

etgan ustoz san’atkor Dilmurod Islomov o’z atrofida keyinchalik kasbiga sadoqatli shogirdlar 

tarbiyalab xalqimiz xizmatiga safarbar etdi.    

O’quv qo’llanma uch bo’limdan iborat bo’lib, I bo’lim, boshlang’ich mashqlar ijrochi 

postanovkasini to’g’ri yo’lga qo’yishni,  II bo’lim, o’rta murakkablikdagi mashqlardan iborat 

bo’lib, ijrochini murakkab asarlarni ijro etishga tayyorlashga mo’ljallangan. III bo’lim doyra 

cholg’usiga mo’ljallangan alohida ijro mahoratini talab etadigan durdona asarlar o’rin olgan. 

XULOSA 

Ustozlarimizdan olgan amaliy saboqlarimizni uslubiy qo’llanmamiz asosini tashkil 

etuvchi bir qator ijodiy izlanishlarimiz natijasida yosh doyrachi mahoratini oshirishga 

mo’ljallangan mashqlar misolida ifoda etamiz. Mashqlarimizning har biriga uslubiy-nazariy 

tahlil keltirganmiz. 

